
HO 2: Amagambi omukaaga aga aba IASC baatusa

Ebi batusa mu magambi omukaaga aga IASC agali mu lungereza agaŋamba hu by'ohwegadanga, IASC Six
Core Principles | IASC / PSEA (interagencystandingcommittee.org) (2019)

Amagambi agafuga abatambi b’ebitongole ebigaba obuyeedi ni gaŋamba hu by’ohwegadanga:
1. Basobola ohuhangavula oba ohubbinga abatambi b’ebitongole ebigaba obuyeedi hu mulimo banaba

ni bebihiisye bubi ohuhirira erala banebisya mu sambo ey'ohwegadanga.
2. Abatambi b’ebitongole ebigaba obuyeedi sibehirisiwa hwegadanga n’omuutu yesiyesi ali ŋaasi

w’emyaha 18, n’olu hiba ni hihirisiwa mu gwanga lyawe. Onaloma oti siwamanya myaha j'omuutu
oyu oba ni weegadanga ni naye emituufu, huba hweŋambya era sihihutusaho musango.

3. Abatambi b’ebitongole ebigaba obuyeedi sibehirisiwa hwegadanga n'omuutu yesiyesi ni bamusasula
ebbeesa, oba ohumuŋa omulimo oba epeeresa yosiyosi - nga p'omuli n’obuyeedi obu baba ni
balubiriiye ohwosa hu baatu abali mu bigosi. Sibali n’ohutambisa ebiitu ebyo ebi hulomireho
ng'ebisuubiso ohuleetera abaatu abandi ohufugiriira esambo yosiyosi eyibatyoboola. Nga muno
p'omuli ohubugula ebbeesa ogule malaya wegadange ni naye.

4. Abatambi b’ebitongole ebigaba obuyeedi basalaaŋo hibbala hu ani ali n’ohufuna obuyeedi
n’epeeresa. Era hino hibata mu hifo ehy’obuŋangi eyiri abaatu abo ababa ni betaaga obuyeedi.
Olw'ehyo, abatambi b’ebitongole ebigaba obuyeedi sibehirirsiwa huba mu kolagana ey’ohwegadanga
n’omuutu yesiyesi aba n’ali mu mbeera eyetaaga obuyeedi. Ekolagana eyo yireetera obuyeedi
bwosibwosi obuŋwa mu bitongole ebigaba obuyeedi ohuboneha hy'obutali bw'amazima era
obutahiŋeesa ŋono.

5. Ŋanaba ni ŋaliŋo omutambi w’ehitongole ehigaba obuyeedi yesiyesi aba ni atiiye oba n’asuubira ati
ŋaliŋo owahye yesiyesi mu hitongole hyawe oba ehitongole ehindi hyosihyosi ehigaba obuyeedi aba
n’ali hubbwaga amagambi agaŋuga esonga y'ebyohwegadanga, ali n’ohuŋaŋaba esonga eyo n'atiinira
hu mitendera eji hitongole hyawe hyataŋo ohuŋambomo esonga eyo.

6. Abatambi b’ebitongole ebigaba obuyeedi bali n’ohutaŋo embeera eyigaana esambo
ey’ohwegadanga, n'ohuyihuuma ohutabaaŋo, era bahubbirisanga n'abatambi bawe ohwebisya hyolu
magambi agaŋuga enjebisya y’abatambi mu hitongole galoma. Abanyapala bomu bitongole ebigaba
obuyeedi boosiboosi bavunanyiziwa ohutaaŋo ekola ejiyeeda ohuhuuma n’ohuwagira embeera yino.

